
DIBAJI

Baraza la Mitihani la Tanzania linapenda kutoa taarifa juu ya uchambuzi wa
majibu ya watahiniwa katika mtihani wa somo la TEHAMA 2019. Taarifa hii
imeandaliwa kwa lengo la kutoa mrejesho kwa wanachuo, wakufunzi, watunga
sera na wadau wengine wa elimu kuhusu namna watahiniwa walivyojibu maswali.
Majibu ya watahiniwa ni kiashiria kimojawapo kinachoonesha maarifa na stadi
ambazo waliweza au walishindwa kupata katika Kipindi cha miaka miwili.

Uchambuzi uliofanyika katika taarifa hii unaonesha mambo ambayo yalisababisha
watahiniwa kushindwa kujibu maswali kwa usahihi. Sababu hizo ni: kutoelewa
matakwa ya maswali au kutokuwa na maarifa ya kutosha katika mada zilizopimwa.
Kwa upande mwingine, uchambuzi unaonesha kuwa watahiniwa waliokuwa na
kiwango kizuri cha kufaulu walikuwa na maarifa ya kutosha katika mada
zilizopimwa, kwa hiyo waliweza kujibu maswali kwa ufasaha. Uchambuzi
umefanyika kwa kila swali kuonesha idadi na asilimia ya watahiniwa waliokuwa
na kiwango Kizuri, wastani na hafifu. Pia, uchambuzi huu unaonesha uwezo na
udhaifu wa wanafunzi katika kujibu maswali yaliyoulizwa. Aidha, uchambuzi wa
kiwango cha kufaulu kwa kila mada husika na sababu za kiwango hicho cha
kufaulu umefanyika.

Mwisho, Baraza linapenda kuwashukuru Maafisa Mitihani, Wakufunzi wa somo
na wadau wote walioshiriki katika uchambuzi wa takwimu na kuandaa taarifa hii.

A

Dkt Charles E. Msonde
KATIBU MTENDAJI



1.0

UTANGULIZI

Mtihani wa somo la TEHAMA kwa watahiniwa wa Ualimu Daraja la A
ulifanyika Mei 2019 na ulizingatia Muhtasari wa somo la TEHAMA wa
mwaka 2009. Mtihani huu ulikuwa na maswali 16 ambayo yaligawanyika
katika sehemu mbili: A na B. Sehemu A ilikuwa na maswali 10 ya lazima
yaliyohitaji majibu mafupi. Katika sehemu hii kila swali lilikuwa na alama
4. Sehemu B ilikuwa na maswali 6 ya insha ambapo mtahiniwa alitakiwa
kujibu maswali manne. Katika sehemu hii kila swali lilikuwa na alama 15.
Mtihani huu ulikuwa na alama 100 ambapo sehemu A ilikuwa na alama 40
na sehemu B alama 60.

Kiwango cha kufaulu cha watahiniwa katika somo la TEHAMA kwa
mwaka 2019 kilikuwa ni kizuri kwani watahiniwa wote 4,356 (100%)
waliofanya mtihani walifaulu kwa kupata wastani wa alama 40 au zaidi.
Viwango vya kufaulu vimegawanyika katika makundi matatu ambayo ni
Kizuri, wastani na hafifu. Kiwango kizuri ni kuanzia alama 70 hadi 100;
kiwango cha wastani alama 40 hadi 69 na kiwango hafifu ni alama 0 hadi
39. Aidha, chati na majedwali vimeambatishwa ili kufafanua kufaulu kwa
watahiniwa ambapo rangi ya kijani inawakilisha kufaulu kwa kiwango
kizuri, rangi ya njano inawakilisha kiwango cha wastani na kiwango hafifu
kinawakilishwa na rangi nyekundu.

Taarifa hii imechambua maswali yaliyojibiwa vizuri, wastani na hafifu ili
kuboresha zaidi ufundishaji na ujifunzaji wa somo la TEHAMA.
Uchambuzi huu unaonesha matakwa ya swali, jinsi watahiniwa walivyojibu
maswali na makosa waliyofanya wakati wa kujibu maswali. Aidha, taarifa
hii pia inaonesha sababu zilizowafanya watahiniwa wengi kujibu kwa
usahihi na watahiniwa wachache kupata kiwango hafifu cha kufaulu.
Vilevile, vielelezo vya majibu sahihi na majibu yasiyo sahihi
vimeambatanishwa kwa ufafanuzi zaidi. Baadhi ya maoni na hitimisho
limetolewa mwishoni mwa taarifa hii.



2.0 TATHMINI YA MAJIBU YA WATAHINIWA KWA KILA SWALI

2.1 SEHEMU A
Sehemu A ya mtihani huu ilikuwa na maswali 10 ya majibu mafupi ambapo
watahiniwa walitakiwa kujibu maswali yote. Kila swali lilikuwa na alama nne
(4) hivyo kufanya jumla ya alama 40 katika sehemu hii. Kiwango cha kufaulu
katika kila swali kiligawanyika katika sehemu kuu tatu ambazo ni; alama 0
hadi 1.5 kiwango hafifu, alama 2 hadi 2.5, kiwango cha wastani na alama 3
hadi 4 kiwango kizuri.

2.1.1 Swalila 1: Upimaji

Swali hili lilitoka katika mada ya Upimaji na lilimtaka mtahiniwa kuainisha
misingi minne ya kuzingatia katika kutunga maswali ya kuoanisha. Lengo la
swali hili lilikuwa kubaini umahiri wa watahiniwa katika kutunga maswali ya

kuoanisha. Jumla ya watahiniwa waliofanya swali hili walikuwa 4,356 sawa
na asilimia 100. Kati yao, watahiniwa 1,024 (23.5%) walipata alama 3 hadi 4,
watahiniwa 1,259 (28.9%) walipata alama 2 hadi 2.5. Aidha, takwimu
zinaonesha kuwa watahiniwa 2,073 (47.6%) walipata alama 0 hadi 1.5. Kwa
ujumla, kiwango cha kufaulu cha watahiniwa katika swali hili ni cha wastani
kwa sababu asilimia 52.4 ya watahiniwa walipata alama zaidi ya 2 kama
ilivyooneshwa kwenye Chati Na.l.

Alama
Wmo-15
@20-25
@3.0-40

Chati Na. 1: Kiwango cha kufaulu cha watahiniwa katika swali la 1.

Uchambuzi wa majibu ya watahiniwa unaonesha kuwa watahiniwa waliopata
alama 0 hadi 1.5 walishindwa kuelewa matakwa ya swali kwani baadhi yao
walieleza mambo ya kuzingatia wakati wa kutunga mtihani. Watahiniwa hawa
walishindwa kutofautisha utunzi wa maswali ya kuoanisha na kutunga

mtihani. Mfano wa majibu yaliyoandikwa na baadhi ya watahiniwa ni:
Uandaaji wa jedwali la kutahini, uandaaji wa muongozo wa kusahihishia na
ugawaji wa alama kwa kila swali. Hata hivyo, watahiniwa wengine waliweza
kuandika hoja moja sahihi kati ya nne zilizotakiwa. Wengi wao waliandika
majibu katika Orodha B yanatakiwa kuwa mengi kuliko maswali
yanayowekwa katika Orodha A. Uchambuzi uliofanyika kwenye majibu ya
watahiniwa unaonesha kuwa wengi wao hawafahamu kuwa swali la kuoanisha
ni lazima litungwe kutoka kwenye mada moja kwani waliandika kuwa swali
litoke kwenye mada mbalimbali. Kielelezo Na.1.2 kinaonesha sampuli ya jibu
ambalo siyo sahihi kutoka kwa mmoja wa watahiniwa.

1) Magnfa

1) Uchambuz
i) Mumfg JLp
W) Ttbhian

oL

-

Kielelezo Na.1 Majibu ya mtahiniwa aliyeandika nyanja za upimaji
zilizotolewa na Bloom badala ya misingi ya kutunga swali la kuoanisha.

Kwa upande mwingine watahiniwa 1,259 (28.9%) waliopata alama 2 hadi 2.5
waliweza kuainisha baadhi ya misingi ya kuzingatia katika utunzi wa maswali
ya kuoanisha kama vile; maswali yatungwe kutoka kwenye mada moja.
Watahiniwa wengine walichanganya misingi ya ujumla ya utunzi wa maswali
na utunzi wa swali la kuoanisha. Kwa mfano, baadhi ya watahiniwa
waliandika swali lisiwe na utata na swali liwe na jibu sahihi. Watahiniwa
walishindwa kujua kuwa maswali yote yanayotahiniwa yanatakiwa yasiwe na
utata na yawe na majibu sahihi. Hata hivyo, watahiniwa 1,024 (23.5%)
waliopata alama 3 hadi 4 waliweza kuainisha misingi mitatu kati ya minne na
watahiniwa 157 tu sawa na asilimia 3.6 waliweza kuainisha misingi yote
minne kama ilivyotakiwa.

2.1.2 Swali la 2: Ufundishaji wa Mada za Mfano

Swali hili lilitoka katika mada ya Ufundishaji wa Mada za Mfano. Swali hili
lilimtaka mtahiniwa kubainisha hatua nne za kufuata wakati mwanafunzi wa
somo la TEHAMA anataka kufungua programu andishi kwa ajili ya kuchapa
barua. Jumla ya watahiniwa 4,356 (100%) walifanya swali hili, kati yao

watahiniwa 781 (17.9%) walipata alama 3 hadi 4. Watahiniwa 323 (7.4%)
walipata alama 2 hadi 2.5 na watahiniwa 3,252 (74.7%) walipata alama O hadi
1.5. Uchambuzi wa takwimu unaonesha kuwa watahiniwa 2,778 (63.8%)
walipata alama sifuri katika swali hili. Takwimu hizi zinadhihirisha kuwa
kiwango cha kufaulu cha watahiniwa katika swali hili ni hafifu. Chati Na.2
inawakilisha kufaulu kwa watahiniwa katika swali la pili.

Chati Na. 2: Kufaulu kwa watahiniwa katika swalila 2.

74.7

Asilimia ya Watahiniwa

Asilimia 74.7 ya watahiniwa (3,252) walipata alama O hadi 15 kama
ilivyooneshwa kwenye chati Na.2. Wengi wao (63.8%) walishindwa kuelewa
maana ya istilahi “programu andishi” jambo lililosababisha kutoa majibu
yaliyo kinyume na matakwa ya swali. Baadhi ya watahiniwa waliandika hatua
nne za kuwasha kompyuta kama vile: kuchomeka kebo ya kompyuta kwenye
swichi, kuwasha swichi ya umeme na kubonyeza swichi ya kompyuta.
Wengine walionesha kuwa na ufahamu na jina la programu andishi yaani
Microsoft word lakini walishindwa kujua hatua zinazotakiwa kupitia ili
kuifikia programu hiyo. Mfano, mmoja wa watahiniwa aliandika hatua
zifuatazo: Kuwasha kompyuta, kufungua Microsoft word na kuanza kuchapa
barua.

Uchambuzi zaidi ulionesha kuwa watahiniwa wengine waliandika mambo
muhimu ya kuzingatia wakati wa kuandika barua kama vile; Kuzingatia alama
za uandishi, Muundo wa barua, aina ya maandishi na kuepuka makosa ya
kiuchapaji. Majibu haya yanaonesha kuwa watahininiwa wengi hawakuwa na
weledi wa kutumia kompyuta. Kielelezo Na. 2 kinaonesha sampuli ya jibu
ambalo siyo sahihi kutoka kwa mmoja wa watahiniwa.

Kielelezo Na. 2: Jibu la mtahiniwa aliyeshindwa kuelewa matakwa ya swali
kwa kuandika hatua za kuanzisha mradi badala ya hatua za kufungua
programu andishi.

Kwa upande mwingine, watahiniwa 781 (17.9%) waliweza kubainisha hatua
za kufungua programu andishi kwa ajili ya kuchapa barua. Hatua
zilizoandikwa na baadhi ya watahiniwa ni: Kuelekeza kiteuzi kwenye eneo
lililo andikwa Start, kuelekeza mshale wa kiteuzi palipoandikwa all program,
kuelekeza mshare palipoandikwa Mcrosoft office kisha kubofya eneo hilo na
mwisho kubofya palipoandikwa program andishi (Microsoft word). Hata
hivyo, baadhi yao walishindwa kupata alama zote kwa sababu walichanganya
hatua za kuwasha kompyuta na zile za kufungua programu andishi.

2.1.3 Swali la 3: Ufundishaji wa Mada za Mfano

Swali hili lilitoka katika mada ya Ufundishaji wa Mada za Mfano na lilimtaka
mtahiniwa kueleza kwa kifupi hatua za kufuata unapofundisha mada ya
usikivu katika somo la TEHAMA kwa kutumia kanda ya redio. Watahiniwa
4,356 (100%) walifanya swali hili, kati yao watahiniwa 131 (3%) walipata
alama 3 hadi 4. Watahiniwa 586 (11.6%) walipata alama 2 hadi 2.5 na
watahiniwa 3,721 (85.4%) walipata alama 0 hadi 1.5. Uchambuzi wa takwimu
unaonesha kuwa watahiniwa 2,640 (60.6%) walipata alama sifuri katika swali
hili. Takwimu hizi zinadhihirisha kuwa kiwango cha kufaulu cha watahiniwa
katika swali hili kilikuwa hafifu kwa kuwa asilimia 85.4 ya watahiniwa
walipata alama chini ya 2. Chati Na. 3 inaonesha ufaulu wa watahiniwa katika
swali hili.

Chati Na. 3: Kufaulu kwa watahiniwa katika swali la 3.

Watahiniwa wengi 3,721 (85.4%) walipata alama za chini kama
inavyoonekana katika Chati Na.3. Uchambuzi wa takwimu unaonesha kuwa
asilimia 60.6 ya watahiniwa walipata alama sifuri. Uchambuzi zaidi
uliofanyika katika majibu ya watahiniwa ulibaini kuwa watahiniwa wengi
walikuwa na ufahamu wa hatua za kufuata wakati mwalimu anapofundisha
mada za usikivu, lakini walishindwa kupanga hatua kwa mtiririko uliotakiwa.
Wengi wao waliandika hatua kwa kuzichanganya. Kwa mfano, baadhi ya
watahiniwa waliandika hatua ya kwanza ni kuhakikisha kwamba wanafunzi
wote wako kimya. Watahiniwa hawa walishindwa kuelewa kuwa ni lazima
kuandaa kwanza vifaa kama vile redio na kanda za redio zitakazotumika kabla
ya kuweka darasa katika hali ya ukimya. Baadhi ya watahiniwa waliandika
hatua za kuwasha redio kama vile kuunganisha redio kwenye umeme na
wengine waliandika kuandaa mada utakayofundisha.

Kwa upande mwingine, asilimia 24.8 ya watahiniwa waliweza kueleza hatua
ya kwanza ambayo ni kuandaa redio na kanda za redio na hatua ya tatu
ambayo ni kufungua redio. Hata hivyo, baadhi yao walishindwa kuelezea
hatua ya pili ambayo ni kuweka darasa katika hali ya ukimya na hatua ya nne
ambayo ni kuuliza maswali ya mwongozo kufuatana na kilichoongelewa
katika kanda ya redio. Matokeo haya yanaonesha kuwa watahiniwa hawa
hawakuwa na maarifa ya kutosha juu ya namna ya kufundisha mada ya
usikivu kwa kutumia redio. Kielelezo Na 3 ni sampuli ya majibu ya mmoja wa
watahiniwa aliye shindwa kujibu swali hili.

Kielelezo Na.3: Majibu ya mtahiniwa aliyeeleza jinsi ya kumwongoza
mwanafunzi kusikiliza na kujibu mada iliyosomwa kwenye kitabu badala ya
kusikiliza redio.

Pamoja na kiwango cha kufaulu katika swali hili kuwa dhaifu, watahiniwa
wachache (3%) waliweza kueleza hatua za kufuata unapofundisha mada ya
usikivu katika somo la TEHAMA kwa kutumia redio. Hata hivyo, baadhi yao
walishindwa kupata alama zote kwa sababu waliandika hatua ya kwanza hadi
ya tatu na walishindwa kuandika hatua ya nne ambayo ilikuwa ni kuuliza
maswali. Watahiniwa wengine walitoa maelezo yasiyojitosheleza katika
baadhi ya hatua walizoeleza, jambo lililopelekea kupata alama pungufu. Kwa
mfano, mmoja wa watahiniwa aliandika kuweka darasa katika mpangilio
maalum badala ya kuweka darasa katika hali ya utulivu na kuwataka
wanafunzi wasikilize habari. Majibu yaliyotolewa na watahiniwa waliopata
alama za juu ni pamoja na: Kuandaa vifaa mbalimbali kama radio na kanda,
kuweka kanda kwenye redio, kufungulia redio kwa sauti ya wastani na kuzima
redio kisha kuwauliza wanafunzi walicho kisikia.



2.1.4 Swali la 4: Maandalizi ya Ufundishaji na Ujifunzayji

Swali hili lilitoka katika mada ya Maandalizi ya Ufundishaji na Ujifunzaji.
Katika swali hili mtahiniwa alitakiwa kubainisha mambo manne
yanayotakiwa kufanywa na mwalimu wa somo la TEHAMA anapoandaa
azimio la kazi. Jumla ya watahiniwa 3,614 (83.0%) walifanya swali hili
ambapo watahiniwa 636 (14.6%) walipata alama 3 hadi 4 na watahiniwa 835
(19.2%) walipata alama 2 hadi 2.5. Uchambuzi wa takwimu unaonesha kuwa
watahiniwa 2,885 (66.2%) walipata alama 0 hadi 1.5. Kwa ujumla kiwango
cha kufaulu cha watahiniwa katika swali kilikuwa hafifu kwa sababu asilimia
66.2 ya watahiniwa walipata alama chini ya 2. Chati Na. 4 inaonesha kufaulu
kwa watahiniwa katika swali hili.

20-25 19.2

0 10 20 30 40 50 60 70 80 90 100

Asilimia ya Watahiniwa

Alama

Chati Na. 4: Kufaulu kwa watahiniwa katika swali la 4.

Watahiniwa waliopata alama 0 hadi 1.5 walibainisha jambo moja tu kati ya
mambo manne yaliyotakiwa kufanywa na mwalimu ili kuandaa azimio la kazi.
Jambo lililobainishwa na watahiniwa wengi ni kuwa na muhtasari wa somo la
TEHAMA. Watahiniwa hawa walikosa umahiri wa kuhawilisha maarifa kwani
walitaja vifaa vinavyohitajika wakati wa kuandaa azimio badala ya kutaja
mambo anayotakiwa kufanya mwalimu wakati wa maandalizi ya azimio la
kazi. Kwa mfano, mmoja wa watahiniwa aliandika karatasi na daftari,
Kalenda ya mwaka badala ya Muhtasari wa somo, kuchambua muhtasari,
kubaini mpangilio wa vipindi, kubaini mbinu na zana atakazozitumia na
kubaini muda wa kufundisha mada husika. Watahiniwa wengine waliandika
mambo yanayohitajika wakati mwalimu anapoandaa andalio la somo kama
vile: Vitabu vya ziada na kiada, mazingira kulingana na somo la siku hiyo na
maswali atakayoulizwa mwanafunzi. Hii inadhihirisha kuwa watahiniwa hawa
walishindwa kutofautisha kati ya mambo yanayotakiwa kufanywa na
mwalimu wa somo la TEHAMA anapoandaa azimio la kazi na yale ya andalio
8



la somo. Kielelezo Na 4 kinaonesha sampuli ya majibu ya mtahiniwa
aliyeshindwa kujibu swali hilo kwa usahihi.

Kielelezo Na 4: Jibu la mtahiniwa aliyeandika hatua za kujaza andalio kwenye
jedwali badala ya mambo yanayotakiwa wakati wa kuandaa azimio la kazi.

Pamoja na watahiniwa wengi kuwa na kiwango cha kufaulu cha chini,
asilimia 19.2 ya watahiniwa walipata alama 2 hadi 2.5. Uchambuzi
uliofanyika katika majibu ya watahiniwa ulibaini kuwa, watahiniwa wengi
waliweza kubaini mambo mawili tu kati ya manne yanayotakiwa kufanywa
wakati mwalimu wa somo la TEHAMA anapoandaa azimio la kazi. Mambo
yaliyobainishwa na watahiniwa wengi ni kuchambua muhtasari wa somo ili
kubaini mada zilizopo na kuwepo kwa kalenda ya shule. Hata hivyo,
watahiniwa wachache (14.6%) walibainisha kwa usahihi mambo
yanayotakiwa wakati wa kuandaa azimio la kazi lakini hawakupata alama zote
kwa sababu walichanganya na yale ya maandalio ya somo. Mambo
yaliyobainishwa ni kama vile: kutambua mada zinazotakiwa kufundishwa,
kuangalia kwenye ratiba idadi ya vipindi, kuanda zana za kufundishia na
kuandaa mbinu za kufundishia.

2.1.5 Swali la 5: Ufundishaji wa Mada za Mfano

Swali hili lilitoka kwenye mada ya Ufundishaji wa Mada za Mfano katika
kipengele cha Maktaba. Katika swali hili mtahiniwa alitakiwa kuonesha kwa
kifupi wanufaika wanne na jinsi wanavyoweza kunufaika kwa kutumia
maktaba katika jamii. Takwimu zinaonesha kuwa watahiniwa wote 4,356
(100%) walifanya swali hili. Kati yao watahiniwa 4,065 (93.3%) walipata
alama 3 hadi 4, watahiniwa 116 (2.7%) walipata alama 2 hadi 2.5 na
watahiniwa 175 (4%) walipata alama 0 hadi 1.5. Kwa ujumla, swali hili
lilikuwa na kiwango kizuri cha kufaulu kwa sababu asilimia 96 ya watahiniwa
walipata alama zaidi ya 2 kama inavyooneshwa katika Chati Na. 5.

Chati Na. 5: Kufaulu kwa watahiniwa katika swali la 5.

Asilimia 93.3 ya watahiniwa walipata alama 3 hadi 4 kama inavyooneshwa
katika Chati Na.5. Wengi wao (85.6%) waliweza kuonesha kwa usahihi
wanufaika wanne na jinsi wanavyoweza kunufaika kwa kutumia maktaba.
Baadhi ya wanufaika walioelezewa na watahiniwa ni wanafunzi, walimu,
watafuta kazi na wafanyabiashara. Hata hivyo, baadhi ya watahiniwa
hawakuweza kupata alama zote kwa sababu walielezea hoja moja katika
vipengele tofauti. Kwa mfano, baadhi yao walieza kuwa wanafunzi
wananufaika kwa kupata rejea ya vitabu na wanapata burudani kusoma vitabu
vya hadithi. Vilevile walieleza kuwa wazazi wananufaika kwa kupata
burudani, hoja ambayo imeelezwa kwa wanafunzi. Kielelezo Na. 5 ni sampuli
ya majibu ya mtahiniwa aliyejibu swali hilo kwa usahihi.

Kielelezo Na.5 Majibu ya mtahiniwa aliyeeleza wanufaika wa maktaba
kwa usahinhi.

Pamoja na swali hili kuwa na kiwango kizuri cha kufaulu baadhi ya
watahiniwa walikuwa na kiwango hafifu cha kufaulu kutokana na kushindwa
kuelewa matakwa ya swali. Uchambuzi uliofanyika katika majibu ya
watahiniwa ulibaini kuwa baadhi ya wathiniwa waliandika faida za maktaba
kwa ujumla bila kuainisha wanufaika. Kwa mfano, mmoja wa watahiniwa
aliandika, husaidia kukuza uelewa, husaidia kupata maarifa zaidi pia husaidia
kuburudisha.

2.1.6 Swali la 6: Ufundishaji wa Mada za Mfano

Swali hili lilitoka kwenye mada ya Ufundishaji wa Mada za Mfano kipengele
cha Huduma za Posta. Katika swali hili mtahiniwa alitakiwa kufafanua kwa
kifupi faida nne za kusafirisha vifurushi kupitia Shirika la Posta. Watahiniwa
waliofanya swali hili walikuwa 4,356 sawa na asilimia 100. Kati yao
watahiniwa 4,096 (94.0%) walipata alama 3 hadi 4, watahiniwa 168 (3.9%)
walipata alama 2 hadi 2.5 na watahiniwa 92 sawa na asilimia 2.1 walipata
alama 0 hadi 1.5. Kwa ujumla kiwango cha kufaulu cha watahiniwa katika
swali hili ni kizuri kwa sababu asilimia 97.9 ya watahiniwa walipata alama
zaidi ya 2. Chati Na. 6 inaonesha ufaulu wa watahiniwa katika swali hili.

Chati Na. 6: Kufaulu kwa watahiniwa katika swali la 6.

Watahiniwa wengi (94.0%) waliweza kufafanua kwa usahihi faida za
kusafirisha vifurushi kupitia shirika la posta. Hii inaweza kusababishwa na
ukweli kwamba watu wengi katika jamii hutumia Shirika la Posta kusafirishia
vifurushi. Baadhi ya faida zilizofafanuliwa na watahiniwa ni; kifurushi hufika
bila kuharibika, humpa mtumaji uhuru wa kuchagua namna kifurushi
kitakavyosafirishwa, pamoja na gharama ndogo za ushafirishaji
ikilinganishwa na njia zingine.

Kwa upande mwingine watahiniwa wachache (3.9%) waliopata alama 2 hadi
2.5 walieleza faida moja kama faida mbili tofauti. Kwa mfano, mmoja wa
watahiniwa aliandika, husaidia kufikisha kifurushi kwa haraka. Hoja nyingine
aliyoandika ni husaidia kufikisha kifurushi kwa mtumiaji kwa muda muafaka.
Wengine walichanganya faida za simu na faida za kusafirisha barua kwa njia
ya posta. Kwa mfano, watahiniwa wachache waliandika; hurahisisha
mawasiliano baina ya watu na husaidiana kupashana habari. Aidha,
12



watahiniwa wachache waliokuwa na kiwango hafifu cha kufaulu hawakuwa
na maarifa ya usafirishaji wa vifurushi kwa njia ya posta, jambo lililopelekea
kutoa majibu tofauti na matakwa ya swali. Kwa mfano, mtahiniwa moja
aliandika hivi; kuwajengea kumbukumbu ya muda mrefu, kuchochea udadisi
na ufikirishaji kwa walengwa. Majibu haya ni faida za kutumia zana wakati
wa ufundishaji.

2.1.7 Swali la 7: Ufundishaji wa Mada za Mfano

Swali hili lilitungwa kutoka kwenye mada ya Ufundishaji wa Mada za Mfano
kipengele cha Huduma za Posta. Mtahiniwa alitakiwa kueleza kwa kifupi
umuhimu wa zana nne zinazotakiwa kutumika katika kufundishia mada ya
huduma za Posta. Watahiniwa wote 4,356 (100%) walifanya swali hili kati
yao watahiniwa 2,495 (57.3%) walipata alama 3 hadi 4. Aidha, takwimu
zinaonesha kuwa watahiniwa 218 (5%) walipata alama 2 hadi 2.5 na
watahiniwa 1,643 (37.7%) walipata alama 0 hadi 1.5. Kwa ujumla, swali hili
lilikuwa na kiwango cha wastani cha kufaulu kwa sababu asilimia 37.7 ya
watahiniwa walipata alama chini ya 2 kama inavyooneshwa katika Jedwali
Na. 1.

Jedwali Na.l: Kufaulu kwa Watahiniwa Katika Swali la 7

Alama Asilimia ya Watahiniwa

Watahiniwa waliopata alama 3 hadi 4 waliweza kueleza umuhimu wa zana
zinazotakiwa kutumika katika kufundishia mada ya huduma za posta. Zana
zilizoelezwa na watahiniwa wengi ni pamoja na Bahasaha na stempu. Hii
inadhihirisha kuwa watahiniwa wengi walikuwa na maarifa juu ya huduma za
posta. Kielelezo Na.7.1 ni sampuli ya majibu ya mtahiniwa aliye weza kujibu
swali hili kwa usahihi.

13

Kielelezo Na.7.1 Majibu ya mtahlnlwa allyeeleza kwa usahihi zana
zinazotakiwa kutumika katika kufundishia mada ya huduma ya posta.

Hata hivyo, watahiniwa (37.7%) waliopata alama 0 hadi 1.5 walieleza zana
moja tu kati ya nne zilizotakiwa. Zana iliyoelezwa na baadhi ya watahiniwa ni
bahasha na wengine walieleza stempu. Watahiniwa hawa waliweza kueleza
zana ya bahasha kwa sababu hutumika mara kwa mara katika jamii. Baadhi
yao walieleza kwa ujumla faida za kutumia zana katika ufundishaji badala ya
umuhimu wa zana zinazotakiwa kutumika katika kufundishia mada ya
huduma za Posta. Majibu yaliyotolewa na watahiniwa hawa ni kama vile;
humsaidia mwanafunzi kuwa na kumbukumbu za muda mrefu. Watahiniwa
wengine waliandika, wanafunzi waweze kujua matumizi ya vifaa, kurahisisha
wanafunzi kuelewa huduma za posta na wanafunzi kuelewa mambo ya
kufanya kipindi wanapohitaji huduma hizo. Majibu haya yaliyotolewa na
watahiniwa yanadhihirisha kuwa walishindwa kuelewa matakwa ya swali.
Kilelezo Na. 7.2 ni sampuli ya jibu la mtahiniwa aliyeshindwa kujibu swali
hili.

14



7' @ /)“wva /\//A//(Q ?/'/umép Lo wale,,

OU /L/“QUZQ //Juma 14 /'(/4/’0/%r /Z,’//uméz

(7’7) ﬁWPqu(a /&«/umq na /é«ﬁo/dq /l«fa

[W F/UV(L/W/J‘LO /ﬂdwaﬁfano

Kilelezo Na 7.2 Majibu ya mtahiniwa aliyeeleza faida za kutumia njia ya
posta badala ya umuhimu wa zana zinazotakiwa kutumika Kkatika
kufundishia mada ya huduma za Posta.

2.1.8 Swali la 8: Ufundishaji wa Mada za Mfano

Swali hili lilitungwa kutoka katika mada ya Ufundishaji wa Mada za Mfano
kipengele cha Mawasiliano kwa Njia ya Alama ambapo mtahiniwa alitakiwa
kuonesha maeneo manne maalumu ambayo alama za kuashiria hatari
hutumika. Jumla ya watahiniwa 4,356 (100%) walifanya swali hili, kati yao
watahiniwa 3,776 (86.7%) walipata alama 3 hadi 4. Watahiniwa 357 (8.2%)
walipata alama 2 hadi 2.5 na watahiniwa 223 (5.1%) walipata alama O hadi
1.5. Uchambuzi wa takwimu unaonesha kuwa watahiniwa 3,199 (73.4%)
walipata alama zote 4 katika swali hili. Takwimu hizi zinaonesha kuwa
kiwango cha kufaulu ni kizuri kwa sababu asilimia 94.9 ya watahiniwa

walipata alama zaidi ya 2 kama inavyooneshwa katika Jedwali Na. 2.

Jedwali Na.2: Kufaulu Kwa Watahiniwa Katika Swali la 8

Alama Asilimia ya Watahiniwa

20-25 8.2
3.0-4.0 86.7

Uchambuzi uliofanyika katika majibu ya watahiniwa ulibaini kuwa
watahiniwa wengi walikuwa na umahiri wa matumizi ya mawasiliano ya
alama zinazo ashiria hatari. Watahiniwa 3,776 (86.7%) walipata alama 3 hadi
4 ambapo kati yao watahiniwa 3,199 (73.4%) waliweza kuonesha kwa usahihi
maeneo manne maalumu ambayo alama za kuashiria hatari hutumika. Ufaulu
huu mzuri umesababishwa na ukweli kwamba watahiniwa ni watumiaji wa
barabara ambapo huona alama mbalimbali za hatari kama vile; sehemu
ambayo mbele kuna reli, sehemu zenye mteremko au mwinuko mkali, sehemu
ambapo kuna mafuta ya petrol. Sehemu zingine zilizooneshwa ni sehemu
zenye maporomoko, njia nyembamba na magari marefu. Aidha, baadhi ya

watahiniwa walishindwa kupata alama zote kwa sababu walionesha maeneo
matatu tu badala ya manne yaliyotakiwa. Kielelezo Na. 8 ni sampuli ya
mtahiniwa aliyeweza kujibu swali hili kwa usahihi.

Kielelezo Na.8 Majibu ya mtahiniwa aliyeonesha kwa usahihi maeneo
manne maalumu ambayo alama za kuashiria hatari hutumika.

Watahiniwa wachache (5.1%) waliopata alama 0 hadi 1.5 walikuwa na ufahamu wa
maeneo maalumu ambayo alama za kuashiria hatari hutumika lakini
walishindwa kuonesha bayana. Kwa mfano, baadhi ya watahiniwa waliandika

barabarani lakini wakashindwa kubainisha ni sehemu gani za barabara
huwekwa alama za hatari.

2.1.9 Swali la 9: Maandalizi ya Ufundishaji na Ujifunzaji wa Somo la
TEHAMA

Swali hili lilitungwa kutoka mada ya Maandalizi ya Ufundishaji na Ujifunzaji
wa Somo la TEHAMA. Swali lilimtaka mtahiniwa kuchanganua faida nne za
kuwashirikisha wanafunzi katika kuandaa zana za kufundishia na kujifunzia
somo la TEHAMA. Watahiniwa 4,356 (100%) walifanya swali hili ambapo
watahiniwa 3,787 (86.9%) walipata alama 3 hadi 4. Takwimu zinaonesha
kuwa watahiniwa 495 (11.4%) walipata alama 2 hadi 2.5 na watahiniwa 74
(1.7%) walipata alama O hadi 1.5. Chati Na.7 inaonesha kufaulu kwa
watahiniwa katika swali hili.

20-2.5 || |]

Alama

0 20 40 60 80 100
Asilimia ya Watahiniwa

Chati Na. 7: Kufaulu kwa watahiniwa katika swali la 9.

Kwa ujumla kiwango cha kufaulu cha watahiniwa katika swali hili kilikuwa
kizuri kwa sababu asilimia 98.3 ya watahiniwa walipata alama zaidi ya 2
kama inavyoonekana kwenye Chati Na. 7. Watahiniwa (86.9%) waliopata
alama 3 hadi 4 waliweza kuchanganua faida za kuwashirikisha wanafunzi
katika kuandaa zana za kufundishia na kujifunzia somo la TEHAMA. Faida
zilizotolewa na baadhi ya watahiniwa ni kama vile; kuamsha ari za ujifunzaji,
kuongeza udadisi kwa wanafunzi, kujenga mahusino mazuri baina ya
mwalimu na mwanafunzi wao kwa wao na kuibua na kukuza vipaji. Hata
hivyo, watahiniwa wachache walishindwa kupata alama zote kwa sababu
waliandika hoja ya kukuza mahusiano kati ya mwalimu na wanafunzi na
kukuza mahusiano kati ya wanafunzi kama hoja mbili tofauti. Kielelezo Na. 9
ni sampuli ya majibu sahihi kutoka kwa mmoja wa watahiniwa.
17

Kielelezo Na. 9 Majibu ya mtahiniwa aliyechanganua kwa usahihi faida za
kuwashirikisha wanafunzi katika kuandaa zana za kufundishia na kujifunzia
somo la TEHAMA.

Pamoja na kiwango kizuri cha kufaulu katika swali hili, watahiniwa wengine
walipata alama 2 hadi 2.5. Baadhi yao walieleza faida mbili kati ya nne
zilizotakiwa na wengine walishindwa kuchanganua kwa ufasaha faida
walizozitoa. Kwa mfano, mmoja wa watahiniwa aliandika, husaidia kuongeza
uelewa na hujenga uelewa wa haraka. Majibu haya yanaonesha kuwa
watahiniwa hawakuwa na maarifa ya kutosha juu ya kuwashirikisha
wanafunzi katika kuandaa zana za kufundishia na kujifunzia somo la
TEHAMA.

2.1.10 Swali la 10: Maandalizi ya Ufundishaji na Ujifunzaji wa Somo la
TEHAMA

Swali hili lilitoka katika mada ya Maandalizi ya Ufundishaji somo la
TEHAMA na lilimtaka mtahiniwa kuainisha sifa nne za malengo mahususi
katika andalio la somo la TEHAMA. Watahiniwa 4,355 (100%) walifanya
swali hili ambapo watahininiwa 2,964 (68.1%) walipata alama 3 hadi 4.
Aidha, watahiniwa 1,330 (23.7%) walipata alama 2 hadi 2.5 na watahiniwa
361 (8.3%) walipata alama O hadi 1.5. Swali hili ni miongoni mwa maswali
yaliyofanywa vizuri na watahiniwa wengi kwa sababu asilimia 91.7 ya
watahiniwa walipata zaidi ya alama 2. Jedwali Na.3 linaonesha kufaulu kwa
watahiniwa katika swali hili.

Jedwali Na.3: Kufaulu kwa Watahiniwa Katika Swali la 10

Alama Asilimia ya Watahiniwa

Uchambuzi wa swali hili umebaini kuwa watahiniwa wengi (68.1%) walipata
alama 3 hadi 4 kwa sababu waliweza kubainisha sifa za malengo mahususi
zinazotakiwa kuwepo kwenye andalio la somo la TEHAMA. Kiwango hiki
cha kufaulu kimetokana na watahiniwa kuwa na uwezo wa kuhawilisha
maarifa kutoka kwenye masomo mengine yanayofundisha mada hii. Pia
watahiniwa hawa walitumia maarifa waliyoyapata kwenye mafunzo kwa
vitendo (BTP) ya kuandaa andalio lenye sifa stahiki. Baadhi ya malengo
yaliyoainishwa ni; kupimika kwa malengo mahususi, kuoneshwa kwa muda,
lioneshe mlengwa na kuwepo na uhusiano na mada ya somo hilo. Kielelezo
Na.10 ni sampuli ya jibu sahihi kutoka kwa mmoja wa watahiniwa.

Kielelezo Na.10 Majibu ya mtahiniwa aliyeainisha kwa usahihi sifa za
malengo mahususi katika andalio la somo la TEHAMA.

Asilimia 23.7 ya watahiniwa waliopata alama 2 hadi 2.5 waliainisha sifa 2 kati
ya 4 zilizotakiwa na wengine walitaja bila kutoa ufafanuzi. Kwa mfano,
watahiniwa wengine waliandika muda badala ya muda wa kufikia lengo
utajwe waziwazi. Uchambuzi zaidi uliofanywa katika majibu ya watahiniwa
ulibaini kuwa watahiniwa hawa hawakuwa na maarifa ya kutosha. Baadhi ya
watahiniwa waliopata alama za chini, 0 hadi 1.5 walichanganya dhana ya
andalio la somo na lengo mahususi. Ilibainika kuwa, baadhi yao waliainisha
faida za andalio la somo badala ya sifa za lengo mahususi kwenye andalio la
somo. Kwa mfano, baadhi ya watahiniwa waliandika; humsaidia mwalimu
kufundisha kwa mtiririko, kumsaidia mwalimu kujiamini, mwalimu hutumia
muda kwa wakati, kumsaidia mwalimu kutumia zana kulingana na muda.

2.2 SEHEMU B

Sehemu B ilikuwa na jumla ya maswali sita (6) ya insha yenye jumla ya alama
60 ambapo mtahiniwa alitakiwa kuchagua maswali manne tu. Katika sehemu
hii kila swali lilikuwa na alama kumi na tano (15). Kiwango cha kufaulu cha
watahiniwa kiligawanywa katika makundi matatu kulingana na alama
walizopata. Watahiniwa waliopata alama 0 hadi 5.5 walihesabiwa katika
kundi la watahiniwa wenye kiwango hafifu cha kufaulu na alama 6 hadi 10
kiwango cha wastani cha kufaulu. Watahiniwa waliopata alama 10.5 hadi 15
walihesabika kuwa na kiwango kizuri cha kufaulu.

2.2.1 Swali la 11: Maandalizi ya Ufundishaji na Ujifunzaji wa Somo la
TEHAMA

Swali hili lilitoka katika mada ya Misingi ya Ufundishaji na Ujifunzaji wa
Somo la TEHAMA. Swali lilimtaka mtahiniwa kueleza umuhimu wa kutumia
vifaa vya TEHAMA wakati wa ufundishaji na ujifunzaji wa somo la
TEHAMA. Watahiniwa waliofanya swali hili walikuwa 3,717 sawa na
asilimia 85.3. Kati yao watahiniwa 2,795 (75.2%) walipata alama 10.5 hadi 15
na watahiniwa 857 (23.1%) walipata alama 6 hadi 10. Watahiniwa waliopata
alama za chini walikuwa 65 sawa na asilimia 1.7. Kiwango cha kufaulu cha
watahiniwa katika swali hili ni kizuri kwa sababu asilimia 98.3 ya watahiniwa
walipata alama zaidi ya 6. Chati Na. 7 inaonesha kufaulu kwa watahiniwa

katika swali hili.

Chati Na. 8 Kufaulu kwa watahiniwa katika swali la 11.

Swali hili ni miongoni mwa maswali ambayo watahiniwa walikuwa na ufaulu

mzuri kama inavyoonekana kwenye Chati Na. 7. Watahiniwa waliopata alama

10.5 hadi 15 waliweza kueleza kwa usahihi umuhimu wa kutumia vifaa vya

TEHAMA. Majibu yaliyotolewa na watahiniwa wengi ni kama vile; husaidia

wanafunzi kuelewa zaidi, kutunza kumbukumbu za wanafunzi, husaidia

kuchochea udadisi kwa wanafunzi na husadia wanafunzi kulipenda somo.
Hata hivyo, watahiniwa wengi hawakupata alama zote kwa sababu hawakutoa
utangulizi unaojitosheleza. Kwa mfano, baadhi ya watahiniwa walitoa
utangulizi uliotoa maana ya kifupisho cha TEHAMA tu badala ya kuainisha
vifaa vinavyotumika katika TEHAMA kama vile; kompyuta, simu, radio,
printa n.k. Kielelezo Na 11 ni sampuli ya jibu sahihi kutoka kwa mmoja wa
watahiniwa.

Kielelezo 11: Jibu la mtahiniwa aliyeeleza kwa usahihi umuhimu wa
kutumia vifaa vya TEHAMA wakati wa ufundishaji na ujifunzaji wa
somo la TEHAMA.

Watahiniwa waliopata alama 6 hadi 10 walieleza faida za kutumia zana wakati
wa ufundishaji lakini walishindwa kupata alama za juu kwa sababu
hawakubainisha vifaa vya TEHAMA katika hoja zao walizotoa. Watahiniwa
hawa walitakiwa kutaja vifaa vya TEHAMA vinavyotumika Kkatika
kufundishia ambavyo ni kompyuta, simu, radio, television, magazeti, projecta
na majarida. Kwa mfano, watahiniwa wengi waliandika humsaidia
mwanafunzi kujenga kumbukumbu za kudumu lakini hawakueleza ni kifaa kipi
cha TEHAMA ambacho kikitumika kinaweza kumjengea mwanafunzi
kumbukumbu. Uchambuzi zaidi uliofanyika katika majibu ya watahiniwa
ulibaini kuwa watahiniwa hawakuwa na maarifa ya kutosha juu ya vifaa vya
TEHAMA. Aidha, watahiniwa wachache waliopata alama 0 hadi 1.5
hawakuelewa matakwa ya swali kwani walieleza faida za TEHAMA katika
jamii ambazo ni; kurahisisha mawasiliano, hutengeneza ajira, huburudisha na
hurahisisha kazi.

2.2.2 Swali la 12: Maandalizi ya Ufundishaji na Ujifunzaji wa Somo la
TEHAMA

Swali hili lilitoka katika mada ya Misingi ya Ufundishaji na Ujifunzaji wa
Somo la TEHAMA. Mtahiniwa alipimwa umahiri wa kubainisha faida
zipatikanazo katika ufundishaji wa somo la TEHAMA kwa vitendo.
Watahiniwa waliofanya swali hili walikuwa 3,060 (70.2%), kati yao
watahiniwa 1,646 (53.8%) walipata alama 10.5 hadi 15. Watahiniwa 1,409
(46.0%) walipata alama 6 hadi 10 na watahiniwa 5 (0.2%) walipata alama 4
hadi 5.5. Katika swali hili hakuna mtahiniwa aliyepata alama chini ya 4, hivyo
ufaulu wa jumla katika swali hili ni mzuri kwa sababu asilimia 99.8 ya
watahiniwa walipata alama zaidi ya 5.5. Jedwali Na. 4 linaonesha kiwango
cha kufaulu cha watahiniwa katika swali hili.

Jedwali Na.4: Kufaulu kwa Watahiniwa Katika Swali la 12

Alama Asilimia ya Watahiniwa

Watahiniwa wengi (53.8%) waliopata alama 10.5 hadi 15 waliweza
kubainisha faida zipatikanazo katika ufundishaji wa somo la TEHAMA kwa
sababu ya kuhawilisha mada hii na masomo mengine. Majibu yaliyotolewa na
watahiniwa wengi ni kama vile; urahisishaji katika ufundishaji, ujenzi wa

kumbukumbu kwa wanafunzi, kumsaidia mwanafunzi kueleza mawazo yao na
kumpatia mwanafunzi maarifa na uwezo. Kiwango hiki kizuri cha kufaulu
kinadhihirisha kuwa watahiniwa walikuwa na maarifa ya kutosha kuhusu
msingi wa ufundishaji kwa njia ya vitendo. Kielelezo Na.12 ni sampuli ya
majibu ya mtahiniwa aliyefanya vizuri swali hili.

Kielelezo Na.12 Majibu ya mtahiniwa aliyebainisha faida zipatikanazo
katika ufundishaji wa somo la TEHAMA kwa vitendo.

Pamoja na watahiniwa wengi kubainisha faida zipatikanazo katika ufundishaji
wa somo la TEHAMA kwa vitendo, asilimia 46 ya watahiniwa walipata alama
6 hadi 10. Uchambuzi uliofanyika katika majibu ya watahiniwa ulibaini kuwa
watahiniwa walichanganya dhana ya umuhimu wa kutumia vifaa vya
kufundisha kwa kutumia vitendo na faida za ufundishaji kwa njia ya vitendo.
Aidha, watahiniwa wengine walitoa hoja mbili sahihi kati ya tano zilizotakiwa
na wengine walitoa hoja ambazo hazina ukweli. Kwa mfano, mtahiniwa
mmoja aliandika kutumia muda mfupi katika kufundisha hoja ambayo siyo
sahihi kwa sababu ufundishaji kwa vitendo huhusisha mchakato wa hatua
mbalimbali za kufanya vitendo hivyo huchukua muda mrefu.

2.2.3 Swali la 13: Maadalizi ya Ufundishaji wa Somo la TEHAMA

Swali hili lilitoka katika mada ya Maadalizi ya Ufundishaji wa Somo la
TEHAMA. Swali lilimtaka mtahiniwa kuelezea vikwazo vitano vinavyolifanya
somo la TEHAMA kushindwa kufundishwa kwa ufanisi katika shule za
msingi nchini Tanzania. Jumla ya watahiniwa 3,194 (73.3%) walifanya swali
hili kati yao watahiniwa 2,370 (74.2%) walipata alama 10.5 hadi 15.
Watahiniwa 819 (25.6%) walipata alama 6 hadi 10 na watahiniwa watano tu
sawa na asilimia 0.2 walipata alama 0 hadi 5.5. Ufaulu wa jumla wa
watahiniwa katika swali hili ulikuwa mzuri kwa sababu asilimia 99.8 ya
watahiniwa walipata alama zaidi ya 5.5. Chati Na. 8 inaonesha mchanganuo
wa ufaulu wa watahiniwa katika swali hili.

Chati Na. 9 Kufaulu kwa watahiniwa katika swali la 13.

Watahiniwa wengi (74.2%) walieleza kwa usahihi vikwazo vinavyo lifanya
somo la TEHAMA kushindwa kufundishwa kwa ufanisi katika shule za
msingi nchini Tanzania. Baadhi ya changamoto zilizotolewa na watahiniwa ni
pamoja na uchache wa walimu wenye ujuzi huo, ukosefu wa nishati ya umeme,
ukosefu wa vifaa vya TEHAMA, gharama kubwa za ununuzi wa vifaa vya
TEHAMA. Kielelezo Na.13 ni sampuli ya mtahiniwa aliyejibu swali hili kwa
usahihi.

Kielelezo Na.13: Jibu laa mtahiniwa aliyeeleza vikwazo vinavyolifanya somo
la TEHAMA kushidwa kufundishwa katika shule za msingi nchini Tanzania.

Kwa upande mwingine, watahiniwa (25.6%) waliopata alama 6 hadi 10
walitoa hoja chache kuliko zilizotakiwa katika swali, vilevile walikuwa na
uelewa mdogo juu ya ufundishaji wa somo la TEHAMA jambo lililosababisha
kutoa maelezo yasiyojitosheleza. Uchambuzi zaidi unaonesha kuwa,
watahiniwa wengine walieleza mambo yanayoweza kuathiri uwasilishaji wa
habari badala ya vikwazo vinavyolifanya somo la TEHAMA kushindwa
kufundishwa kwa ufanisi katika shule za msingi. Kwa mfano, baadhi yao
walieleza juu ya athari za lugha na maumbile ya viungo kama kigugumizi.

2.2.4 Swali la 14: Upimaji

Swali hili lilitoka kwenye mada ya Upimaji ambalo lilimtaka mtahiniwa
kufafanua hoja tano juu ya umuhimu wa kutoa mitihani kwa wanafunzi katika
somo la TEHAMA. Jumla ya watahiniwa 3,614 (83.0%) walifanya swali hili
kati yao watahiniwa 2,801 (77.5%) walipata alama 10.5 hadi 15. Uchambuzi
wa takwimu unaonesha kuwa watahiniwa 812 (22.5%) walipata alama 6 hadi
10 na mtahiniwa mmoja tu alipata alama chini ya 6. Kwa ujumla, kiwango
cha kufaulu cha watahiniwa katika swali hili kilikuwa kizuri kama
inavyooneshwa katika Chati Na.9.

Alama
06-10.0
m10.5-15

Chati Na.10: Kiwango cha kufaulu cha watahiniwa katika swali la 14.

Uchambuzi uliofanyika katika swali hili ulibaini kuwa watahiniwa waliopata
alama 10.5 hadi 15 waliweza kufafanua kwa usahihi hoja za umuhimu wa
kutoa mitihani kwa wanafunzi katika somo la TEHAMA. Hatahivyo, baadhi
ya watahiniwa hawakuweza kupata alama zote kwa sababu hawakuweza kutoa
ufafanuzi unaojitosheleza kwa baadhi ya hoja. Wengine walitoa hoja nne
badala ya tano zilizotakiwa. Baadhi ya hoja zilizoelezwa na watahiniwa wengi
ni kama vile:

Kumwezesha mwalimu wa somo kufahamu uwezo wa wanafunzi, kumwezesha
mwalimu wa somo kujua kiwango cha kufikiwa malengo mahususi ya
ufundishwaji kama yalivyobainishwa katika muhtasari. Hoja zingine
zilizoelezwa ni Wanafunzi wenyewe kupata motisha chanya kutokana na
matokeo ya mtihani na kupanga wanafunzi katika michepuo kulingana na
ufaulu. Kielelezo Na 14 kinaonesha sehemu ya majibu ya mtahiniwa aliyejibu
swali hili kwa usahihi.

Kielelezo Na.14: Sampuli ya jibu la mtahiniwa aliyefafanua kwa usahihi
hoja tano za kutunga mtihani.

Pamoja na kuwa na kiwango Kkizuri cha kufaulu katika swali hili, baadhi ya
watahiniwa 812 (22.5%) walipata kiwango cha ufaulu cha wastani. Baadhi
yao waliandika hoja chache kinyume na maelekezo ya swali. Uchambuzi zaidi
ulibaini kuwa watahiniwa wengine waliandika utangulizi na hitimisho
lisiloendana na matakwa ya swali.

2.2.5 Swali la 15: Ufundishaji wa Mada za Mfano

Swali hili lilitoka katika mada ya Ufundishaji wa Mada za Mfano kipengele
cha usikivu. Swali hili lilipima uwezo wa mtahiniwa katika umahiri wa
kubaini mambo yanayoweza kuathiri uwasilishaji wa habari iliyosemwa.
Swali hili lilijibiwa na watahiniwa wachache likilinganishwa na maswali
mengine kwa sababu maswali mengine yalikuwa na uhusiano na masomo
mengine jambo lililopelekea kuhawilisha maarifa. Watahiniwa 661 (15.2%)
walijibu swali hili ambapo watahiniwa 221 (33.4%) walipata alama 10.5 hadi
15. Watahiniwa 423 (64.0%) walipata alama 6 hdi 10 na watahiniwa 17
(2.6%) walipata alama 0 hadi 5.5. Hata hivyo, hapakuwa na mtahiniwa
aliyepata alama zote katika swali hili. Kwa ujumla ufaulu wa watahiniwa
katika swali hili ulikuwa mzuri kwa sababu asilimia 97.4 ya watahiniwa
walipata alama 6 hadi 13.5 kama ilivyooneshwa kwenye Chati Na. 10.

10.5-15 h 334
=
£6.0-100 ( [ 64
<
0-s5.5 | 2°
0 20 40 60 80 100

Asilimia ya Watahiniwa

Chati Na.11: Kiwango cha kufaulu cha watahiniwa kwa asilimia.

Watahiniwa waliopata alama 6 hadi 10 walijadili mambo yanayoweza kuathiri
uwasilishaji wa habari iliyosemwa lakini hawakupata alama za juu kwa
sababu waliweza kujadili mambo machache kuliko yaliyotakiwa katika swali.
Zaidi ya hayo, watahiniwa wengine walishindwa kutoa maelezo
yanayojitosheleza katika hoja walizoelezea. Kwa mfano, mmoja wa
watahiniwa aliandika athari za lugha katika uwasilishaji wa habari.
Uchambuzi zaidi unaonesha kuwa baadhi ya watahiniwa waliorodhesha hoja
sahihi lakini walishindwa kutoa maelezo yanayoendana na hoja zao. Hata
hivyo, asilimia 33.4 ya watahiniwa waliweza kujadili kwa usahihi mambo
yanayoweza kuathiri uwasilishaji wa habari iliyosemwa lakini hawakupata
alama zote kwa sababu hawakutoa utangulizi na hitimisho kwa usahihi.
Mambo vyaliyojadiliwa na watahiniwa wengi ni pamoja na; Athari za

kimaumbile katika ogani za viungo, matumizi ya lugha isiyofahamika kwa
wasikilizaji, matatizo ya kusikia vizuri, maneno kuwa na maana zaidi ya moja
na mwasilishaji kuwa na tatizo la kigugumizi.

Kwa upande mwingine watahiniwa wachache (2.6%) ambao walipata
kiwango hafifu cha kufaulu 0 hadi 5.5, wengi wao waliandika hoja moja tu
kati ya tano zilizotakiwa katika swali na wengine walijadili mambo
yanayoweza kumwasiri mwalimu katika ufundishaji badala ya mambo
yanayoathiri uwasilishaji wa habari. Baadhi ya majibu yaliyoandikwa na
watahiniwa ni; kubadilisha mazingira, kutokuwa na zana za kufundishia,
ukosefu wa maabara. Majibu haya yanadhihirisha kuwa watahiniwa
walishindwa kutofautisha kati ya uwasilishaji wa habari na ufundishaji wa
darasani.

2.2.6 Swali la 16: Maandalizi ya Ufundishaji na Ujifunzaji wa Somo la
TEHAMA

Swali hili lilitoka katika mada ya Maandalizi ya Ufundishaji na Ujifunzaji wa
Somo la TEHAMA. Katika swali hili mtahiniwa alitakiwa kutoa hoja tano
kuthibitisha kauli hii, “Kufanya majaribio ya zana kabla ya kuitumia darasani
ni jambo la muhimu sana”. Jumla ya watahiniwa 3,178 (73.5%) walijibu swali
hili kati yao watahiniwa 798 (25.1%) walipata alama 10.5 hadi 15. Uchambuzi
wa takwimu unaonesha kuwa watahiniwa 13 tu sawa na asilimia 0.4 walipata
alama 0 hadi 5.5. Jedwali Na.5 linaonesha ufaulu wa watahiniwa katika swali
hili.

Jedwali Na.5: Kufaulu Kwa Watahiniwa Katika Swali la 16

Alama Asilimia ya Watahiniwa

Swali hili lilikuwa na kiwango kizuri cha kufaulu kwa sababu asilimia 98.6 ya
watahiniwa walipata zaidi ya alama 5.5 kama inavyooneshwa katika Jedwali
Na.5. Uchambuzi uliofanyika katika majibu ya watahiniwa unaonesha kuwa
watahiniwa walihawilisha maarifa na kutumia mazingira yao waliyofanyia
mazoezi ya kufundisha (BTP) kwani waliweza kueleza umuhimu wa kufanya
majaribio ya zana kabla ya kuitumia darasani Kielelezo Na 16 ni sampuli ya
mtahiniwa aliye jibu kwa usahihi swali hili.

33



_/Léf Lons Ze kWMM’? M fumds )

/le [Vigs Vgole abdlavyo pureliny hawers

Kuvianolas  faldls Yg Ebdmiqumcﬂ
Y@

V< q
‘Z@d\jfmjm‘m ANWR KFTs
INZho UWwpo Ko KusY Pzl
Kwwren s Kilengenszs Vak Komg 1wy
7ons N Maplospury |
e ol

T 0 INAY
Zos. il &

Zons  adsfelu= mg’ym\s Lradls ¥

Kuloga Mapungupu Yake [t Kudu-

A M/L«kw 25 ¥hdpnels

). Xons olle—

o fuss boa (zoldd

[ Kali

34



4@%4&@ ns Xogoney Lomu IWW

efes Viun' K Waaspumd  Kuprady!
cls Upundeblg) v —

- U e %21’\? Muwchinw | K
Meradirr ns Mediuinsied Za !, N nf
Kiomdy il hRzans . b ey
Quuen o ol Horew Lo Ko indbdl)

Musweys FoFapds Aatomin
I’IQOVW oo  Katke Wﬂ%

‘Hunwew AAMR/LmQ Jiles “ o

4( i’ Khies’ Aalbimmd ‘F}

Rany,
Enelaps Aralimu <t o fempes Cako

e  Cpundlirls Mwe_z; W

}9%@;&%%@%[%

ko Usuadt 9

A

s %QWWWW

ama nd Mafungupu bueds” amuito Y&%éa—-
013 t «n’ - JU '

Heampah® Aefimn gy mbma

Py Kudomls o Tk husulen’ QhiRe

a_Tars L bushies - 2nodapy muralms

| Mepung Ypu 1) 2ow Moy fiut

vl Sera Yivakodo wJw &wrm

fvule oum«w ous VIigtamu

s ngenyos Kuled &~ Mmm

%ac&ﬁi@ f\m W20 . ?tr% qu—mu
e MLioom

V

Q

-

(S
Kielelezo Na 16: Sampuli ya mtahlnlwa aliyejibu kwa usahinhi.

3.0

Katika swali hili asilimia 25.1 ya watahiniwa walipata alama 6 hadi 10.
Watahiniwa hawa waliweza kueleza umuhimu wa kufanya majaribio ya zana
kabla ya kuitumia darasani lakini walichanganya na faida za kutumia zana
katika ufundishaji. Kwa mfano, baadhi ya watahiniwa walieleza kuweka
kumbukumbu kwa mwanafunzi na hurahisisha ufundishaji. Aidha, watahiniwa
waliopata ufaulu hafifu walieleza sifa za zana za kufundishia badala ya
umuhimu wa kufanya majaribio ya zana kabla ya kuzitumia tofauti na
matakwa ya swali.

HITIMISHO

Uchambuzi wa kiwango cha kufaulu cha watahiniwa umefanyika kwa kila
swali lililotahiniwa katika mtihani wa somo la TEHAMA 2019. Kwa ujumla
kiwango cha kufaulu cha watahiniwa kilikuwa kizuri kwa sababu watahiniwa
wote waliofanya mtihani huu walifaulu. Watahiniwa walijibu maswali mengi
kwa usahihi. Ufaulu huu mzuri umetokana na watahiniwa kuwa na maarifa ya
kutosha katika mada zilizotahiniwa.

Hata hivyo, pamoja na kiwango hiki kizuri cha kufaulu, baadhi ya watahiniwa
walifanya makosa wakati wa kujibu baadhi ya maswali kutokana na kutokuwa
na maarifa ya kutosha kwenye dhana zilizotahiniwa, kutokuwa na stadi za
vitendo na kutokuelewa matakwa ya maswali.

Tathmini ya uchambuzi kwa kila swali ilionesha kuwa, watahiniwa wengi
walipata changamoto katika kujibu swali la 2 na 3 yaliyotoka katika mada ya
Ufundishaji wa Mada za Mfano. Vilevile walipata changamoto kujibu swali la
4 lililotoka katika mada ya Maandalizi ya Ufundishaji na Ujifunzaji.
Uchambuzi zaidi ulionesha kuwa watahiniwa walipata kiwango kizuri zaidi
cha ufaulu katika swali la 5, 6, 9, 11, 12, 13, 14, 15, 16 ambapo watahiniwa
walifaulu kwa zaidi ya asilimia 90 (Angalia Kiambatisho).

4.0

5.0

TATHMINI YA UFAULU WA WATAHINIWA KATIKA KILA MADA

Uchambuzi wa ufaulu wa watahiniwa unaonesha kuwa somo la TEHAMA
2019 lilikuwa na kiwango Kkizuri cha ufaulu (82.5%) katika mada
zilizotahiniwa. Mtihani huu ulikuwa na maswali 16 yaliyotungwa kutoka
kwenye mada 4. Mada zote zilikuwa na kiwango kizuri cha kufaulu. Mada ya
Misingi ya Ufundishaji na Ujifunzaji wa Somo la TEHAMA ilikuwa na ufaulu
wa juu zaidi (99.1%) ikifuatiwa na mada ya Maandalizi ya Ufundishaji na
Ujifunzaji wa Somo la TEHAMA (84.7%). Aidha, mada ya Upimaji ilikuwa na
ufaulu wa (76.2%) na mada ya Ufundishaji wa Mada za Mfano ilikuwa na
asilimia 70. Kiwango cha ufaulu kwa kila swali na kila mada kimeoneshwa
katika Kiambatisho.

MAPENDEKEZO
Ili kuboresha zaidi kiwango cha kufaulu cha watahiniwa katika somo la
TEHAMA mambo yafuatayo yanapendekezwa:

() Wakufunzi watoe mazoezi ya kutosha, majaribio na mitihani ili
kuwajengea uwezo utakaowawezesha kumudu ujifunzaji kwa njia ya
nadharia na vitendo. Vilevile, wanafunzi wajijengee tabia ya kusoma
vitabu mbalimbali kulingana na mada husika ili kupata maarifa zaidi.

(b) Watahiniwa wanatakiwa kusoma maswali kwa uangalifu ili waweze
kuelewa matakwa ya maswali.

(c) Wakufunzi wawaelekeze wanafunzi jinsi ya kuandika maswali ya insha

kwa kuandika utangulizi, kujenga hoja madhubuti na kuzifafanua
ipasavyo na kuandika hitimisho linaloendana na swali.

Uchambuzi wa Ufaulu wa Watahiniwa Katika Mada

KIAMBATISHO

